
Annotatsiya. Ushbu maqola tarixiy shaxslar hayoti va ijodiga, dunyoqarashlariga befarq 

bo‘lmagan holda, aynan arab mutafakkiri Abdurahmon ibn Xaldunning asarlarini o‘rganish 

natijasida olingan mutafakkirning ijtimoiy qarashlari va asosan bunda adolatning nechog‘lik 

ustuvor ekanligi haqidagi fikrlarni o‘zida mujassam etadi.   

Kalit so‘lar: Abdurahmon ibn Xaldun, adolat, ijtimoiy qarashlar, davlat, adolatsizlik, 

tamaddun. 

 

Har bir soha o‘z tarixining rivojlanish bosqichlaqrida ko‘zga ko‘ringan va ilg‘orqadamlik 

qilgan olim-u ulamolari bilan taraqqiy etadi. Va albatta, bu taraqqiyot hozirgi davr uchun ham 

o‘z ahamiyatini yo‘qotmaganligini amaliy jarayonlarda ko‘rish mumkin.  

Bugungi zamonaviy asrimizda ham qarashlari ahamiyati yo‘qolmagan mutafakkirlardan 

biri, o‘rta arsning buyuk olimi, faylasufi bo‘lgan Abdurahmon ibn Muhammad ibn Xaldun va 

uning asarlari, qarashlari to‘g‘risida mulohaza yuritish maqolaning mazmunini boyitishda xizmat 

qiladi. 

Ushbu buyuk faylasuv olim Shimoliy Afrika zaminining Tunis sharida 1332-yilda 

dunyoga kelgan. O‘z davrining ilmi yuksak olimlaridan Qur’on,  hadis, huquq, tilshunoslik 

singari qator fanlar doirasida bilimini kengaytirgan. Faqatgina bilim olib yoki bilim doirasini 

kengaytiribgina qolmay, mutaffakir tarix, tasavvuf, mantiqqa doir asarlar va she’rlarni ham 

yozganligi haqida bir talay ma’lumotlar mavjud. Olimning bunday ilm yo‘lidagi xatti-harakatlari 

Miss sultonlari saroyida eng yuqori mansab hisoblangan — hojib lavozimiga loyiq ko‘rilioshiga 

sabab bo‘lgan. Yana shuni alohida aytish kerakki, u o‘zining mohir diplomatik xususiyatlarini 

buyuk bobokalonimiz Amir Temur bilan shaxsan suhbatlarida namoyon etadi va buning 

natijasida ko‘plab suhbatlar hamda yozishmalar olib boradi.  

Ayni shulardan kelib chiqib olimda ijtimoiy dunyoqarashning keng ekanligiga amin 

bo‘lish mumkin. U o‘zining asarlarida, xususan, “Muqaddima” nomli asari orqali G‘arb 

davlatlari ilmiy doiralarida yuksak qiziqish uyg‘otib kelgan. Jumladan, alloma oʻzining “Kitob 

ul-ibar” asariga yozgan muqaddimasida inson jamiyatining taraqqiyoti, rivojlanish hamda 

tanazzuli sabablari toʻgʻrisida asosli fikrlarni keltiradi.   

Olimning hayoti va ijodi yuzasidan izlanish olib borish maqsadida to‘plangan manbalar, 

turli adabiyotlar va turf mazmundagi ma’lumotlarni chuqur o‘rganib, ijtimoiy qarashlarida 

adolatning ustuvor ekanligiga urg‘u berganiligiga amin bo‘lindi. Ibn Xaldun «Muqaddima»da bir 

fikrni bot-bot takrorlaydi, bu: «Tamaddun bu insan jamiyatining yakunidir», — degan fikrdir.  

Shunda bir savol tugʻiladi, nega tamaddun inson jamiyatining intihosi bilan yakun 

topadi? Bu savolga qisqa va aniq javob shuki, tamaddun va davlat bir-biri bilan bevosita 

bogʻliqligidadir. Birinchidan, ular zoid, yaʼni ortiqcha mahsulot funksiyasini namoyon etib, 

kerakligidan koʻra moddiy boyliklarning ortishi bilan tamaddun vujudga keladi; shu bilan birga, 

davlat bu mulkning paydo boʻlishi natijasi hisoblanadi. Mulk esa oʻz navbatida, yana oʻsha 

ortiqcha mahsulotdan tashkil topadi. Ikkinchidan, davlat va tamaddun hajm jihatidan bir-biriga 

mos keladi. Mulk boʻlgan va ayni paytda sivilizatsiyani aks ettiradigan “zamin neʼmatlari”dan 

faqat “davlat odamlari” foydalanish imkoniyatiga ega, yaʼni tortib olingan zoid oʻsha odamlar 

oʻrtasida taqsimlanadi. Boshqacha aytganda, tamaddun “jamiyat holati” sifatida butun jamiyatni 

ifodalaydi, ammo bu boylikning afzalliklaridan uning barcha aʼzolari foydalana olmaydi, chunki 

baʼzilardan zoid toʻlovlar, soliqlar, toʻgʻridan-toʻgʻri musodara qilish va boshqa usullar 

vositasida yigʻib olinadi, boshqalar esa bu zoidlarni isteʼmol qiladi: “Davlat fuqarolardan pul 

yigʻib oladi va uni oʻz odamlari va qoʻl ostidagi xodimlariga sarflaydi… ushbu pullar 

fuqarolardan keladi, lekin davlat odamlariga va soʻngra ular bilan bogʻliq poytaxt aholisiga 

ketadi”. 

Bu atılganlardan xulosa qilish mumkinki, ibn Xaldun o'z davrida davlatioga nisbatan 

salbiy munosabatini asarlarida ifoda etadi. Yana olimning fikriga ko‘ra, davlat koʻr-koʻrona kuch 

boʻlib, hayotga ob’yektiv (moddiy) sabablardan kelib chiqib yondashadi va shu ob’yektiv 

sabablarga koʻra oʻzi tekinxoʻrlik qilib, jamiyatni oʻldiradi hamda oʻzi ham halok boʻladi. 

Mutafakkirning asarlaridan alıngan fikr-mulohazalar, iqtiboslar natijasdia xulosa qilib 

aytadigan bo‘lsak, Ibn Xaldunning ijtimoiy qarashlarida birinchi oʻrinda adolat prinsipi turadi. 

Mutafakkir adolat hukm surgan va qonunlar ustuvor boʻlgan davlatgina mustahkam boʻlishi 

toʻgʻrisidagi fikrni ilgari suradi. Shu jihatdan, allomaning qarashlarini ilmiy tadqiq etish va 

oʻrganish Uchinchi Renessans poydevorini barpo etar ekanmiz, bugungi kunda dolzarb boʻlib, 

juda muhim ahamiyat kasb etadi.    

